
28. Oktober. 2018 UKA 2018/171 

Atassut Aqqaluk Heilmann 

 

Meeqqat inuusuttullu sumiginnagaasut ikilisinniarlugit nuna tamakkerlugu iliuusissatut 

pilersaarummik kingusinnerpaamik UKA2019-mi saqqummiunneqartussamik 

Naalakkersuisut suliaqarnissaat pillugu Inatsisartuni aalajangiiffigisassatut siunnersuut.  

(Inatsisartunut ilaasortaq Sara Olsvig, Inuit Ataqatigiit) 

 

Siullermik qujavugut Sara Olsvig Inuit Ataqatigiit siounnersuuteqarneranut. 

Angajoqqaat meeqqanik perorsaasut kiisalu kisimiittuullutik meeqqanik perorsaasut, 

akornanniittoqartarpoq ilaatigut meeqqanik sumiginnaasutut nalilerneqarsinnaasunik. 

Meeqqanik sumiginnaasarneq tunngavissioraanni taakkunannga ulluinnarni suliaqartuusunit 

nanineqarsinnaassaaq ajornartorsiutip aallaaviginerusartagaa. 

Ullumikkut meeqqat illersuisoqarput MIO, kiisalu ilaqutariinnut katsorsaaveqarluni sumiiffiit 

ilaanni. 

Taakkua sulineri naammagisimanngikkaanni, kisiannili pioreerlutik pisortanit suliaqartitaasut, taava 

periarfissaavoq suleqatigiisitanik pilersitsiniarsinnaaneq. 

Assersuutigiinnarlara Parti Suleqatigiisitsisut Tillie Martinusen-ip siunnersuutaa punkt 83-imi 

Atassummiit eqqartorparput akissutillu ilaa tigulaariffigissavarput, 

“Pinaveersaartitsinikkut inuunerluutinillu taaneqartartunik inuup peqqissusianut pisinnaasusianut 

sulisinnaassusianullu innarliisartunut iliuuseqarsinnaasuserput suleqatigiisitaliorsinnaassuserlu 

tamarmik aningaasartorfiusartut ataqatigiissarneqarsinnaanerat sulissutiginissat 

eqqartorneqartariaqarpoq” 

Taamaattumik meeqqanik inuusuttuaqqanillu sumiginnaasarneq aallaaveqarajussimassappat 

imigassartortarnermit allatigulluunniit inuunerluutinik atuipilunnermit aallaaveqartarsimassappat 

tassa suliassaq aallartereerpoq nassatarisinnaasaasa pitsanngoriartornissai. 

 

Siunnersuut taperserparput, eqqartoqqitassanngorlugulu ataatsimiititaliamut 

ingerlateqqinneqarnissaa innersuussutigivarput. 


